Хадис жинақтары атауларының анықтамалары 

 «Жәми‘» — құрастырушысы оны  түрлі тақырыптарға (мысалы, «Діннің бұлжымас қағидалары», «Ғибадаттың түрлері», «Кейбір адамдардың артықшылықтары» т.с.с.) арналған тарауларға бөліп құрастырған кез келген кітап. Мысал ретінде имам әл-Бухаридің «әл-Жәми‘ әс-Сахихын» атауға болады.

«Муснад» — хадистің тақырыбына қарамастан, әрбір сахабадан жеке түрде жеткізілетін хадистер жинақталған кез келген кітап. Мысал ретінде имам Ахмад ибн Хәнбалдің «Муснадын»  атауға болады.

«Му‘жәм» - құрастырушы онда жинақталған хадистерді негізінен шейхтардың атына сәйкес әліпби бойынша тәртіппен орналастыратын кез-келген кітап. Мысал ретінде құрамдас бөліктері «әл-Му‘жәм әл-Кәбир», «әл-Му‘жәм әл-Әусат» және «әл-Му‘жам әс-Сағир» деп аталатын әт-Табаранидің «әл-Мә‘ажим әс-Сәласа» жинағын атауға болады. 
 «Жуз’» — жеткізушілердің біреуі тарапынан жеткізілген хадистер жинақталған көлемі бойынша шағын кез келген кітап; немесе бұл онда тереңдетілген түрде зерттелетін белгілі бір тақырып бойынша хадистер жинақталған кітап. Мысал ретінде имам әл-Бухаридің «Жуз’ Раф‘ әл-Йадайн фи-с-Саләт» кітабын келтіруге болады. 
Барлық анықтамалар доктор Махмуд Тахханның «Пособие по терминологии хадисов» (М., 2002. С. 145-146) кітабынан алынған.
